
“Ham su ġöneng in ham. Ham ayomin na timu vu 
Anutu, gayomin nam timu vu sa geving. Amaġ yi 
begganġ los ayo nġahiseḳë neggëp. Bë nama, og 
sa su rëḳ nanër vu ham wirek nabë sena ġero nyëġ 
vu ham rë.”



“Rëḳ nyëġ neggëp, om sën sena ġero vu ham govek rë, 
loḳ mëm senom meġaḳo ham jaḳ geving sa in nyëġ sën 
sa medo lo, og ham rëḳ medo geving.”



Sa Jon sën ham arimin sa, in Yesu yi alam sa 
ving ham lo. Sa nehaḳo maggin ving ham, 
lob setu Anutu yi alam ving ham. Lob hil 

pin nare niwëëk loḳ ti 
beneḳerë maggin.  



Senër Anutu yi ġaġek ranġah, log senër 
Yesu yi Bengö Nivesa ranġah ving. Senër 
nebë sënë, lob deruuk sa bedevonġ 

beseyam nado ḳedu loo 
vuheng sën Patmos agi. 



Lob Anon Vabuung verup ggërin sa niwëëk avuti, 
lob sa halë sëa-los-arë ti nedo yaġek, lob Mehö lo 
raḳ nedo sëa sënë. 



Log sa hanġo nġaa aggagga pin sën Anutu tunġ lo ayej 
raḳ ving. Nġaa sën denevëëng ggëp yaġek babu lo, 
genġaa sën deneyoh dob lo, genġaa 
sën deneggevek dob ġebinë lo, 
genġaa sën deneggëp loḳ loo lo, 
bayej raḳ medenër bë: “Mehö sën 
nedo raḳ sëa-los-arë lo luho Sipsip 
Nalu, hil ġaḳo 
luho arëj jaḳ na 
vavunë, barëj 
böp rot, genij 
ḳapiik los nij 
wëëk gëp 
degwata los 
degwata!”



Gesa halë nyëġ böp vabuung sënë, og yiḳ Yerusalem 
mewis. Sa halë nedo ving Anutu, lob vuu yaġek beluḳ 
yam los vuneḳ vuneḳ nivesa nebë sën avëh nevuneḳ 
vu yi raḳ vuneḳ vuneḳ nivesa in jaḳ regga. Log sa 
hanġo aye böpata ti tahi yam ggëp sëa-los-arë bë, 
“Ham gwenġo
 rë! Gwëbeng 
Anutu yi 
dub-vabuung-böp 
nedo ving 
mehönon! Log Anutu 
rëḳ medo geving sir 
bedenatu yi alam. 
Yönon, Anutu yö rëḳ 
medo geving sir benatu 
hir Anutu.”



Log angër sënë tato bël böp mala-tumsën-yi vu sa, lob 
sa halë gemala ranġah nebë garas. Bël sënë nebegi 
verup Anutu luho Sipsip Nalu hir sëa-los-arë benevaar 
meneya, beneyoh nyëġ böp yi aggata vuheng atov. 



Lob alam nyëġ saga su rëḳ dejaḳ vu in hes los kwev 
nabë natum vu sir rë. Gaḳ Anutu niḳapiik netum raḳ 
nyëġ saga, geSipsip Nalu tu nyëġ sënë yi ram. 



Gaḳ nġaa ningöhek, gemehönon sën denevonġ nġaa 
nipaya aggagga lo, gemehönon sën denenër ġaġek 
kuungsën lo, og su rëḳ dedoḳ 
na nyëġ sënë rë. Gaḳ alam 
sën arëj neggëp loḳ 
Sipsip Nalu yi 
ḳapiya-mala-tumsën-yi 
bë demedo 
malaj-tumsën degwata 
lo mu mëm sën 
rëḳ dedoḳ na.



“Rëḳ jevu sir pin malaj bël na. Galam su rëḳ denadiiḳ 
gökin rë, gesu rëḳ ayoj maggin gökin rë, gesu rëḳ 
dengu medengis sir gökin rë, genavij 
su rëḳ gesanġ nah rë. Gaḳ nġaa 
wirek hen pin maya veröḳ yi.”



Log ġaġek maggin-yi sën Anutu nër raḳ mehönon vu 
muġinsën lo, og ggovek ya. Gaḳ su rëḳ medo nah gökin 
rë. Anutu luho Sipsip Nalu hir sëa-los-arë rëḳ medo doḳ 
nyëġ böp sënë. Log Anutu yi hur lo rëḳ degeḳo yi jaḳ. 
Log mëm rëḳ degelë 
mala. Log arë rëḳ 
jaḳ gëp dabaj. 



Gesa halë alam-diiḳsën denare, alam yuj ading los 
alam meris, medenare loḳ sëa-los-arë sagi mala. 
Gemehö sën raḳ nedo sëa lo vonġ medetëḳin ḳapiya la. 
Detëḳin ḳapiya mala-tumsën-yi, gedetëḳin ḳapiya sën 
neseggi alam-diiḳsën raḳ lo la ving. 
Nelë nġaa pin sën mehönon denevonġ 
lob denekevu loḳ yaḳapiya agi 
beneseggi sir raḳ yoh vu. 
Lob alam sën su arëj 
neggëp loḳ ḳapiya 
mala-tumsën-yi 
agi rë lo, og të sir pin 
luḳ ya nġaggee böpata 
sën nengwah medo 
netum loḳ lo ving.



Log Anon Vabuung luho Sipsip Nalu venë denër bë, 
“Ġenam!” Lob mehöti bë genġo ġaġek sënë, og nanër 
nabë, “Ġenam!” Log nabë mehöti ayo bev in bël, og 
nam, in mehöti bë nanum, og yoh vu bë nam nanum 

bël-mala-tumsën-yi nyëmasën.



60 60

In Anutu kwa pesivin mehönon rot, 
lob vonġ nalu perurek timu sënë 
yam dob in bë alam sën ayoj na 
timu vu yi lo su malaj nama. Gaḳ 
demedo malaj-tumsën degwata. 



Rom 3:23
Yönon! Hil mehönon pin nehevonġ nġaa nipaya, gehil 
araain besu ayoh vu bë ġevonġ noh vu Anutu kwa rë. 

Rom 6:23
In alam sën denesepa loḳ nġaa nipaya lo, og rëḳ degeḳo 
nyëvewen doḳ nah medenadiiḳ bemalaj nama. Rëḳ Anutu 
og nevo semusën vu hil nyëmasën raḳ hil Mehöböp Yesu 

Kerisi yi huk nebë hil medo malad-tumsën degwata.

Hibru 9:27
In mehönon pin yiḳ denadiiḳ beron timu, log 

mëm debare nam ġaġek. 



Epesus 2:8,9
Ham su yoh vu bë gwevonġ nġaa ti doḳ nah in gweḳo ham 
vër in ham nipaya nyëvewen rë. Gaḳ mu Anutu semu ham 

raḳ sën ham ayomin neya timu vu Yesu lo, bevonġ ham vër 
nyëmasën. Degwa su neggëp vu nġaa nivesa sën ham 

nevonġ lo in bë ham rëḳ gweḳo arëmin jaḳ rë. 

Rom 10:9,10
Om nabë ġenanër Yesu berup avim nabë yi Mehöböp, log 
gwevonġ geving doḳ ayom nabë Anutu nër bekedi raḳ yah 

vu bedub, og Anutu rëḳ geḳo honġ nah vu yi. In hil atu 
alam yohvu raḳ sën hil ayod neya timu vu Yesu lo, log 

Anutu rëḳ geḳo hil nah vu yi jaḳ sën hil nanër verup avid bë 
yi alam hil lo.



Jon 3:16,17
In Anutu kwa pesivin mehönon rot, lob vonġ nalu perurek 
timu sënë yam dob in bë alam sën ayoj na timu vu yi lo su 

malaj nama. Gaḳ demedo malaj-tumsën degwata. Anutu su 
vonġ Nalu yam dob in bë bo nyëvewen doḳ nah mehönon 

hir nġaa nipaya rë. Gaḳ vonġ yi yam in bë geḳo 
sir nah vu yi. 

1 Jon 5:11-13
Ġaġek anon sën Anutu nër agi nebë: Anutu vo 

mala-tumsën degwata los degwata vu hil, degwa raḳ Nalu. 
Mehöti sën yö negga raḳ Anutu Nalu rot lo, og 

mala-tumsën neggëp vu yi. Gaḳ mehöti sën nedo ading in 
Anutu Nalu lo, og mala-tumsën sënë su neggëp vu yi rë.

Sa ḳevu ġaġek sënë yök vu ham, in bë ham sën ham 
nevonġ ving Anutu Nalu arë lo jaḳ ni borot nabë ham ḳo 

mala-tumsën degwata los degwata yök vu ham ggovek ya. 

